Gyykata Ndérkombetare Penale; Raporti

1 saj me sovranitetin shietéror

_ Kejsi Rizo

Abstrakti

Krijimi i njé juridiksioni penal ndérkombétar qé do té vinte perpara pergjegjésisé
personat gé kryenin krime té rénda né emér té shtetit té cilin drejtonin u kthye
né njé domosdoshméri vecanérisht né fundin e LIIB pasojat e té cilés ishin té
tmerrshme pér njerézimin. Krijimi i Gjykatés Ndérkombétare Penale né kéto kushte
solli njé revolucion jo vetém nga piképamja historike por edhe nga ajo e sé drejtés
ndérkombetare duke konfirmuar pérfundimisht si subjekt individin. Megjithate,
edhe pse njé domosdoshméri e kohés, krijimi i juridiksionit nderkombétar penal
solli lindjen e njé pyetje shumeé té madhe: mos ndoshta kjo do té cénonte té drejtén e
shteteve pér té ushtruar ata veté ndjekjen penale, duke réné né keté ményré ndesh
me sovranitetin e tyre? A do té dubet shtetet té sakrifikojné nga sovraniteti i tyre né
emér té sigurisé sé perbashkét?

Fjalé kyge: Gjykam Ndérkombétare Penale; sovraniteti shtetéror; subjektet e sé
drejtés ndérkombétare.

jykata Ndérkombétare Penale (G/NVP) u themelua nga Konferenca

Diplomatike e organizuar nga OKB né Romé, né verén e vitit 1998. Né
pérfundim té€ punimeve t€ saj, mé 17 Korrik 1998, u miratua Statuti i G/IVP, i cili
njihet me emrin Szatuti i Romés. Ai ka hyré né fuqi mé 1 korrik 2002. Themelimi
i saj kurorézon pérpjekjet e vazhdueshme pér krijimin e njé mekanizmi me
juridiksion penal ndérkombétar té pérhershém. Qg€llimi i krijimit éshté hetimi,
gjykimi dhe dénimi i personave qé kryejné wepra penale ndérkombétare té tilla si

genocid?, krime kundér njerézimit?, krime té luftés® dhe krime té agresionit*. Ky
mekanizém ndérkombétar origjinal ka né qendér té veprimtarisé njé subjekt qé
éshté i tillé si né té drejtén e brendshme ashtu edhe né té drejtén ndérkombétare:
individin. Al si rregull, gjykohet nga gjykatat e shtetit shtetésiné e té cilit mban.
Né funksion té kétij parimi ka lindur dhe instituti i ekstradimit. Né rastin e GJNP
kemi njé pérjashtim nga rregulli: njé juridiksion ndérkombétar g€ gjykon dhe jo njé
gjykaté e zakonshme e njé shteti apo njé tjetér. Rrjedhimisht, ka lindur dilema nése
ka pérplasje mes juridiksionit t&€ GJNP dhe atij t€ gjykatave né rang ndérkombétar,
nése kemi té€ béjmé me shkelje té sovranitetit té shtetit, apo €shté njé gjykim qé
pérbén interes kombétar dhe del jashté kufijve t€ sovranitetit, e théné ndryshe,
jashté kufijve t€ interesit t€ ngushté t€ shtetit? Pérgjigja pér ¢éshtje té tilla delikate
nuk éshté e lehté, sepse kjo do té kérkonte vendosjen dhe respektimin e njé kufiri
mes sovranitetit t€ shteteve dhe juridiksionit t¢ GJNP-s€.

Si¢ u theksua, GJNP e ka filluar veprimtariné e vet né vitin 2002. Ajo ka njé
ekzistencé relativisht t€ shkurtér, por erdhi né jeté pas pérpjekjeve té shumta
té bashkésisé ndérkombétare pér krijimin e mekanizmave ndérkombétaré pér
gjykimin e veprave penale dhe vénien pérpara pérgjegjésisé ndérkombétare penale
té individéve jané t€ hershme. Gjaté t€ dy luftérave botérore njerézimi kaloi shumé
vuajtje dhe pésoi humbje t€ panumérta materiale dhe né njeréz. Duhet véné né
dukje se sidomos gjaté Luftés sé¢ Dyté Botérore, u vu re tentativa e drejtuesve té
shteteve nazifashiste, autoré té€ krimeve masive kundér njerézimit, pér t'u “fshebur’
pas sovranitetit t€ shtetit té tyre. Kjo ndodhte pér arsye se né até kohé jo vetém
g€ nuk ekzistonte njé mekanizém juridiko-ndérkombétar penal i miréfillté, por
sepse edhe kur shtrohej ¢éshtja qé t€ viheshin pérpara pérgjegjésisé, ishte shteti ai
qé€ “grykohej” dhe qé “dénohes” duke qéné se me konceptin e atéhershém té shtetit
supozohej se ato krime ishin kryer né “emeér #é shtetif” dhe njé nga parimet kryesore
té s€ drejtés ndérkombétare ishte ‘mosndérhyrja né punét e brendshme té shtetit”. Né
kéto rrethana, shpesh komuniteti ndérkombétar e ka pasur t€ véshtiré té vepronte.
Pér pasojé, njerézimi ishte i paafté t€ parandalonte dhunimin e té drejtave té njeriut
prej individéve t€ ndodhur né krye t€ shteteve. Kjo ishte njé rrugé e cila nuk mund
té vazhdonte gjaté duke géné se, si¢ u pérmend, filloi té abuzohej dhe té mos
ekzistonte ‘frika” e ndéshkimit. Né kéto kushte, i tmerruar nga brutaliteti gjithnjé
né rritje si dhe 7 zéné né kurth” nga kolapsi pér shkak t€ barrierave ideologjike’

! Genocid: krim ndérkombétar qé pérmban veprime té tilla té cilat shkaktojné démtime serioze fizike

dhe mendore me qéllim pér té shkatérrurar plotésisht ose pjesérisht njé grup kombétar, racor ose fetar
Krime kundér njerézimit: krime brutale qé pérbéhen nga veprime té gjera dhe sistematike té kryera nga
autoritetet shtetérore qé krijojné shok né mbaré ndérgjegjen njerézore.

Krimet e luftés: dhunime té ligjeve té s€ drejtés ndérkombétare lidhur me sjelljet né rastet e konflikteve
ndérkombétare té armatosura

Krime té agresionit: invazionepushtime ose sulme té armatosura, bombardime, bllokada, dhunime té
armatosura té territoreve, etj.

Barriera ideologjike ishte krijuar né lidhje me faktin se, si¢ u pérmend, sipas parimeve té sé drejtés
ndérkombétare njé nga elementét e sovranitetit éshté mosndérhyrja né punét e brendshme té shtetit.

komuniteti ndérkombétar nisi interesimin pér t€ identifikuar dhe pér té dénuar
kriminelét q€ fshiheshin pas petkut t€ sovranitetit shtetéror.® Né kuadér té kétyre
pérpjekjeve, u morén masa pér transferimin e pérgjegjésisé nga shteti tek individi’.
Késhtu individi, pérvegse u vu né shénjestér t€ sé drejtés ndérkombeétare, u vesh pér
té parén heré me petkun e subjektit té sé drejtés ndérkombétare, ¢cka deri né até
kohé kishte qéné ekskluzivitet vetém i shtetit dhe i organizatave ndérkombétare.
Deri né até kohé ai kishte qéné vetém objekt e si i tillé nuk kishte as t€ drejta e as
pérgjegjési nga piképamija e sé drejtés ndérkombétare.

Hapi i paré serioz pér t€é realizuar vénien pérpara pérgjegjésisé penale
ndérkombétare t€ individit, g€ ¢oi né krijimin e Gjykatés Ndérkombétare Penale,
u ndérmorr pas LIB. Ai ka té béjé me njé pérpjekje qé u bé pér té nxjerré pérpara
pérgjegjésisé penale Kajzerin, kryetarin e shtetit gjerman, i cili iu shmang asaj
duke u strehuar né Hollandé. Gjykata e miréfillté ndérkombétare penale do té
fillonte veprimtaring e saj praktikisht pas LIIB, me krijimin e gjykatave Ad-Hoc t&
Nurembergut dhe té Tokios®. Ato u krijuan me marréveshje mes shteteve fituese
né lufté, si reagim ndaj krimeve mizore t€ kryera prej Gjermanisé hitleriane dhe
aleatéve t€ saj, duke pranuar parimin e “pérgjegjésisé individuale”. Né vijim, né
hartimin e Statutit t¢ Romés u mbajt parasysh eksperienca dhe veprimtaria e dy
gjykatave té sipérpérmendura.’ Gjyqet e Nurembergut u zhvilluan né njé hark
kohor prej katér vietésh (1945 — 1949). Gjaté késaj periudhe u zhvilluan 12 gjyqe,
mé i famshmi prej t€ ciléve ishte gjyqi i paré ku u gjykuan 23 ndér figurat kryesore
t€ regjimit nazist'’.

Né 1947 Henri Donnedieli De Vabres, gjykatési Francez né Gjykatén Kriminale
té Nurembergut béri propozimin pér krijimin e njé gjykate t€ pérhershme'. Puna
pér krijimin e késaj gjykate nisi menjéheré. Asambleja e Pérgjithshme e Kombeve
té Bashkuara ngarkoi Komisionin e sé Drejtés Ndérkombétare pér té hartuar
statutin e Gjykatés Ndérkombétare Penale sipas nenit VI té€ Konventés Kundér
Genocidit, sé bashku me “Parimet ¢ Nurembergus” dhe “Kodin pér Krimet Kundér

Kété parim themelor g lidhet drejtpérdrejt me statusin juridiko-ndérkombétar té shtetit, drejtuesit
pérgjegjés t€ shteteve e shfrytézonin né favor té tyre pér t’ju shmangur pérgjegjésisé pér krime té
pafundme kundér njerézimit.

¢ Bharadwaj, 2003:2

7 Krimet kundér rendit té sé drejtés ndérkombétare kryhen nga njeriu dhe jo nga entitete abstrakte, dhe
vetém me ané té ndéshkimit t€ individéve qé i kryejné kéto krime mund t€ pérforcohet veprimi i sé
drejtés ndérkombétare.

8 Rancilio P.,, 2001:300

9 Tomuschat Ch., 1994:237-247

10 Gjykatat ndérkombétare, 2005:119

1 Gjykatat e Nurembergut dhe té Tokios ishin A4d-Hoc t€ ngritura pér t€ gjykuar krimet e luftés dhe
krimet kundér njerézimit t€ kryera nga individét pér njé periudhé té caktuar kohe, pas LIIB dhe si t&
tilla me t€ pérfunduar gjykimet pérkatése nuk ekzistonin mé, ndaj u bé dhe propozimi pér té pasur njé
juridiksion t&€ pérhershém.

Pages dhe Sigurisé Ndérkombétare”?. Né vitin 1952 Asambleja e Pérgjithshme
themeloi njé komitet me 17 pérfagésues té shteteve qé do t€ vinin né ndihmé pér
hartimin e statutit t€ Gjykatés Ndérkombétare Penale. Né vitin 1954 Komisioni i
s€ Drejtés Ndérkombétare doli me projektin e paré duke béré propozimin pérkatés
prané Asamblesé. Pér fat té keq puna pér themelimin e G/NP-s¢ u pezullua pér
shkak té ashpérsimit té Luftés sé¢ Ftohté.®

Do té kalonin shumé vite, kur né vitin 1993 Asambleja e Pérgjithshme iu
rikthye sérish projektit t€ krijimit t€ njé Gjykate Ndérkombétare Penale. Ajo
kérkoi zyrtarisht nga Komisioni i sé Drejtés Ndérkombétare hartimin e njé statuti
pér GJNP. Né vitin 1994 u ngrit njé Komitet ad-hoc pér t€ rishikuar statutin e
propozuar nga Komisioni i sé Drejtés Ndérkombétare. Ky Komitet asistohej dhe
nga njé komitet parapérgatitor q¢ u mblodh tre heré né vitet 1996 — 1998, pér
té sqaruar ¢éshtje qé kishin t€ bénin me statutin né fjalé."* Produkti final i punés
s€ komitetit parapérgatitor i dalé né korrik té vitit 1998 pérmbante rreth 1400
pika qé€ parashtroheshin pér diskutim lidhur me ¢éshtje qé trajtoheshin né tekstin
e statutit.”® Teksa njoftoi hyrjen né fuqi té statutit t€¢ Gjykatés Ndérkombétare
Penale, Sekretari i Pérgjithshém i Kombeve té Bashkuara, Kofi Annan, u shpreh se:

‘eshté njé fitore e madhe pér drejtésiné dhe pér rendin botéror-njé kthesé
kundér sundimit té forcés dhbe njé rrugé e nisur drejt shtetit té sé drejtés.
Procesi néepér té cilin po kalojmé shenon ndarjen pérfundimtare me pamjen
cinike té boteés deri mé sot, bazuar dhe né flalét e Stalinit, sipas té cilit, njé
vdekje éshté njé tragjedi ndérsa miliona vdekje jané statistiké *®

Né fjalimin e tij, né dhjetor 1997 Louise Arbour, Prokuror né Gijykatén
Ndérkombétare Penale né Jugosllavi éshté shprehur se'’

Rekurset prané njé organizmi nderkombétar pér céshijet penale do té béhen
pér krime té “tmerrshme” té cilat nuk mund té gjykohen nga juridiksioni i
autoriteteve kombétare’.

Lidhur me pérgjegjésiné shtetérore né raport me até individuale, shkak pér
té cilin u themelua G/NP, né doktrinén e sé drejtés penale ekzistojné tre teori:
teoria qé mbéshtet vetém pérgjegjésiné shtetérore; teoria qé pranon ekzistencén

12 Kéto dy akte sé bashku edhe me njé varg dokumentesh té tjeré qé trajtonin aspekte me karakter
procedural dhe material té pérgjegjésisé penale ndérkombétare, konsiderohen si zanafilla e t€ drejtés
ndérkombétare penale.

13 Sachabas W., 2001:8-10.

4 Arsanjani M., 1999 : 22-43

1 Kirsch P,, & Holmes J., 1999:3

16 Bharadwaj, 2003:1

17 Kirsch P,, & Holmes J., 1999:10

e pérgjegjésisé sé pérbashkét té shtetit dhe té individit dhe teoria qé pranon se
ekziston vetém pérgjegjésia penale individuale. Sipas teorive qé mbéshtesin
pérgjegjésiné e shtetit dhe até t€ pérbashkét mes shtetit dhe individit, shteti nuk
mund té lihet jashté kuadrit té pérgjegjésisé pér arsye se ai €shté subjekt i sé drejtés
ndérkombétare dhe si i tillé mban pérgjegjési pér ¢do akt té kryer né emér t€ tij né
shkelje t€ rregullave dhe parimeve té sé drejtés ndérkombétare.

Mbéshtetésit e teorisé se pérgjegjésia penale ndérkombétare i takon vetém
individéve argumentojné se: (7) shteti €shté njé organizém sovran dhe i pavarur
i cili nuk mund té gjykohet nga asnjé organizém tjetér, (2) né veprén penale
té€ kryer “nga shteti” mungon faktori psikologjik si element i anés subjektive t&
veprés penale'®,(3) mungon baza ligjore pér marrjen e shtetit né pérgjegjési penale
dhe pér aplikimin e sanksioneve ndaj tij, (4) GJ/INP né statutin e saj e pérjashton
shprehimisht mundésiné qé né kategoriné e personave juridiké (gé merren né
pérgjegiési penale) té pérfshihet dhe shteti.

Me krijimin e gjykatave té sipérpérmendura pér gjykimin e veprave penale
pérkatése, éshté e qarté se praktika e sé drejtés ndérkombétare penale ka tendencén
e sjelljes pérheré e mé shumé drejt teorisé sé treté, pér gjykimin e indvidivéve né
vend té shteteve. Kjo éshté dicka qé€ theksohet né ményré té shprehur edhe né nenet
25% e 277 t& Statutit t€ Romés, té cilét pércaktojné né ményré té drejtpérdrejté
qéllimin thelbésor pér té cilin éshté krijuar G/IVR duke parashikuar personin fizik
si subjekt té procedimit penal ndérkombétar si dhe duke sanksionuar mungesén e
tolerimeve né pérjashtime apo imunitet nga pérgjegjésia penale ndérkombétare pér
persona g€ gézojné njé status té veganté né€ jetén publike.

Sovraniteti shtetéror
Sovraniteti &shté element esencial qé njé formacion i caktuar i organizuar

politikisht té keté té drejté t€ pretendojé pér posedimin e personalitetit juridiko
— ndérkombétar dhe si i tillé té shfaget si subjekt i sé drejtés ndérkombétare. Ai

18 Vepra penale pérbéhet nga elementét e anés objektive (tiparet dhe elementét e jashtém qé karakterizojné
té gjitha veprat penale) dhe elementét e anés subjektive (qéndrimi psikik i personit ndaj veprimit ose
mosveprimit dhe pasojés qé vien apo mund t€ vijé). Elementét e anés objektive jané: Veprimi ose
mosveprimi, rrezikshméria, kundérligjshméria, lidhja shkakésore, pasoja, vendi, koha. mjeti, ményra, etj;
Elementét e anés subjektive jané faji, qéllimi, motivi.

Y Gjykata do té keté juridiksion mbi personat fiziké, né pajtim me kété Statut. Personi gé kryen njé krim brenda
Juridiksionit t¢ Gjykatés, do té jeté pérgjegjés personalisht dhe i nénshtrohet dénimit, né pajtim me kété Statut.

2 1. Ky Statut do té zbatobet njésoj ndaj té gjithé personave, pa asnjé dallim té bazuar né pozitén zyrtare.
NE veganti, pozita zyrtare si Kryetar i shtetit apo qeverisé, anétar i qeverisé apo parlamentit, pérfagésues i
2gjedbur i qeverisé apo zyrtar i geverisé, né asnjé rast nuk do té pérjashtojé njé person nga pérgjegjésia penale
sipas kétij Statuti, as gé pozita e tillé, vetvetiu, nuk do té krijojé bazé pér reduktimin e dénimit. 2. Imunitetet
apo rregullat speciale procedurale, qé mund t’i jené bashkéngjitur pozités zyrtare té personit, sipas té drejtés
kombétare apo asaj ndérkombétare, nuk dubet té pengojné Gyykatén nga ushtrimi i jurisdiksionit té saj mbi njé
person té tillé.

86 JUS & JUSTICIA / NR.10 / DIMER 2014

Gjykata Ndérkombétare Penale; Raporti i saj me sovranitetin shtetéror

éshté gjithashtu njé koncept themelor i sé drejtés. Né té drejtén publike dhe né até
ndérkombeétare publike, sovraniteti pérkufizohet si “dominim suprem, autoritet dhe
rregull’. Ai €shté pushteti suprem i shtetit, si njé autoritet i cili éshté i pavarur nga
cilido autoritet tjetér botéror*. Né terma té tjeré, ai éshté karakteristiké e pushtetit
shtetéror dhe lidhet me pavarésiné e pushtetit shtetéror t€ njé shteti nga pushteti i
c¢farédo shteti tjetér. Kjo nénkupton se, shteti ka té drejté té zgjidhé lirisht ¢éshtjet
e tij t€ brendshme dhe té jashtme?®?. Sovraniteti nuk kufizohet vetém né pushtetin,
kontrollin ose forcén de facto, por pérbén njé ményré té organizimit té pushtetit
politik dhe té drejtés publike (juridiksioni dhe autoriteti). Ky koncept lidhet me
aftésin€ e autoritetit shtetéror pér t€ dhéné urdhra legjitimé (ligjet), dhe éshté
gjithnjé ¢éshtje marrédhénieje mes ligjit dhe pushtetit®, pushtet i cili manifestohet
me ushtrimin e autoritetit publik (administrativ, legjislativ, gjyqésor) dhe ndryshon
nga pavarésia e cila lidhet me jetén ndérkombétare té shtetit, pra me daljen e kétij
té fundit né€ arenén ndérkombétare né rolin e subjektit. Né doktrinén e sé drejtés
ndérkombétare sovraniteti shfaget pér heré t€ paré né shek XVI dhe i pari qé e
pérmend éshté Jean Boden né vitin 1576 né veprén “6 libra mbi republiken”, duke
e pérkufizuar sovranitetin si pushtet absolut dhe i pérjetshém i republikés. Sipas
tij: “sovraniteti éshté ai pushtet i pakufizuar dhe i pérjetshém i njé shteti’**. Bashké me
Jean Boden kemi edhe njé tjetér autor té madh i cili flet gjerésisht pér problemet e
sovranitetit. Ai éshté Thomas Hobs. Boden dhe Hobs e kané injektuar sovranitetin
si kusht t€ domosdoshém pér shtetin qé t€ dalé me cilésin€ e subjektit té sé drejtés
ndérkombétare.

E drejta e njé shteti pér té€ konsideruar si vepra penale veprime ose mosveprime
té caktuara dhe rrjedhimisht e drejta pér t€ marré masat pérkatése éshté pjesé e
sovranitetit. Né kété kuadér shteti ka té drejtén qé jo vetém t€ dénojé krimet g€ kryhen
brenda territorit té tij, por edhe ato g€ kryhen jashté territorit, kur plotésohen disa
kushte. Kjo lidhet kryesisht me parimet mbi té cilat bazohet ushtrimi i sovranitetit
shtetéror né fushén penale, té tilla si parimi i territorialitetit, i juridiksionit universal,
i personalitetit aktiv e pasiv, etj. Sipas parimit t€ territorialitetit, shteti ka té drejté
té ndéshkojé ¢do person qé kryen njé krim né territorin e tij, pérfshi edhe shtetasit
e huaj. Juridiksioni universal ka té€ béjé me t€ drejtén e shtetit pér ndérmarrjen e
procedurave pér ndjekjen penale ndaj njé personi pavarésisht nga shtetésia e tij dhe
territori ku éshté kryer krimi. Ky €shté njé lloj juridiksioni i cili ushtrohet né rastet
e veprave penale q€ cénojné interesat e t€ gjithé bashkésisé ndérkombétare si¢ jané
krimet e luftés, krimet kundér njerézimit, gjenocidi, etj. T€ drejtén pér té ushtruar
juridiksion universal njé shtet gézon dhe e ushtron né rastet kur shteti né territorin
e té cilit éshté kryer krimi refuzon ushtrimin e juridiksionit. Né kéto raste shtetet

2 Gruda, 2007:70
22 Omari, 2006:50
% Cohen J.L, 2009.
4 Boden, 2000:23

ushtrojné até q€ quhet personalitet aktiv dhe komponentin tjetér, personalitetin
pasiv. Parimi i personalitetit aktiv ka té€ bé&jé me té drejtén e shtetit pér té dénuar
shtetas té tij q¢é kané kryer njé vepér penale jashté territorit, me kusht qé kjo vepér
penale té jeté e dénueshme edhe nga legjislacioni i shtetit né territorin e té cilit
éshté kryer, edhe nga ai i shtetit, shtetésiné e té cilit mban autori i veprés penale
si dhe té mos ekzistojé njé vendim penal i formés sé preré€. Parimi i personalitetit
pasiv lidhet me té drejtén e shtetit pér té ushtruar juridiksion edhe pér vepra penale
té kryera jashté territorit ndaj shtetasve t€ tij.

A po sakrifikohet sovraniteti pér siguriné?

Debati rreth ¢éshtjes sé respektimit té sovranitetit té shteteve dhe rrezikut té cénimit
té tij nga njé drejtési ndérkombétare penale e pavarur ka dominuar doktrinén
juridike prej themelimit té Gjykatés Ndérkombétare Penale, dhe vazhdon ende
sot. Parimet e pérmendura mé paré né lidhje me sovranitetin shtetéror né fushén
penale, si dhe t€ tjer€ t€ mishéruar né legjislacion dhe né doktrinén e sé drejtés
penale jané déshmi se sovraniteti shtetéror éshté i gjeré dhe i gjithanshém pérsa
i takon ushtrimit té€ ndjekjes penale. Né kété piké, formulohen piképyetje t€ tilla
si: a ekziston pérplasje ndérmjet té drejtés sé shteteve anétaré té€ GJINP-sé pér té
ushtruar ndjekje penale dhe kompetencés sé veté G/INP— sé? Ekziston mbivendosje,
apo bashképunim? A déshmon fakti se shtetet anétaré t&€ GJNP i kané dhéné késaj
té fundit juridiksion ndérkombétar, qé kéta kané sakrifikuar sovranitetin e tyre né
emér té sigurisé?

Cdo shtet anétar i GJNP-sé éshté i detyruar ta pranojé juridiksionin e saj, pasi né
ndryshim nga modeli tradicional i Gjykatés Ndérkombétare té Drejtésisé”, GINP nuk i
lejon shtetet té vendosin per té pranuar ose jo juridiksionin e saj rast pas rasti. Gjykata
ka juridiksion mbi té gjithé rastet e krimit té gjenocidit, krimeve kunder njerézimit
krimeve té luftés dhe krimeve té agresionit qé ndodhin né territorin e njé shteti qé ka
ratifikuar traktatin, ose gé jané kryer nga shtetasi i njé shteti qé ka ratifikuar traktatin,
nése véren se shtetet nuk kané vullnet ose nuk jané né giendje ta ushtrojné ndjekjen
penale®. Gjithashtu Gjykata ka Juridiksion mbi ¢do rast gé i referobet nga Keéshilli i
Sigurimit té Kombeve té Bashkuara, mbi bazén e Kreut VII té Kartés, pavareésisht faktit
nése shteti ku ka ndodhur krimi e ka ratifikuar ose jo traktatin®.

Rast pérjashtimor i veganté kur GJNNP nuk ka juridiksion éshté ai kur ekziston
njé marréveshje mes shteteve pér té€ pérjashtuar shtetasit e njé shteti nga ndjekja
penale qé€ ushtrohet nga Gjykata, duke i dorézuar ata tek shteti shtetésiné e té cilit

% Pér té qéné palé né njé gjykim prané GJND duhet gé té dy shtetet té bien dakord me njeri — tjetrin pasi
juridiksioni i saj éshté fakultativ.

% Gjykatat ndérkombétare, 2005:140

77 Karta e Kombeve té Bashkuara dhe Statuti i Gjykatés Ndérkombétare té Drejtésisé, Kreu VII

mbajné. Njé marréveshje e tillé éshté nénshkruar mes Republikés s¢ Shqipérisé?
dhe ShBA né vitin 2003, dhe éshté ratifikuar me ligjin Nr.9081, daté 19.06.2003.

Sipas tekstit té€ késaj marréveshje:

2. Personat e Shteteve té Bashkuara té Amerikés gé ndodhen né territorin e
Republikés sé Shqipérisé, né mungesé té miratimit té shprehur prej Qeverisé
sé Shteteve té Bashkuara te Amerikés: a) nuk do té dorézohen apo nuk do té
transferohen né asnjé ményré né Gjykaten Ndérkombétare Penale pér cfarédo
géllimi ose b) nuk do té dorézohen apo nuk do té transferoben né asnjé ményré
né njé entitet tjetér ose vend té treté apo té débohen né njé vend té treté, me
qgéllim dorézimin apo transferimin né Gjykatén Ndérkombétare Penale.

3. Kur Qeveria e Republikés sé Shqipérisé ekstradon, dorézon ose ndryshe
transferon njé person té Shteteve té Bashkuara té Amerikés né njé vend té
treté, Qeveria e Republikes sé S/.)qipé'risé' nuk do té pranojé dorézimin apo
transferimin e kétij personi né Gjykatén Ndérkombétare Penale nga njé
vend i treté, pa miratimin e shprebur té Qeverisé sé Shteteve té Bashkuara té
Amerikés.”

Kjo marréveshje bazohet né nenin 98 té Statutit t€ Romés pér GJNP sipas
sé€ cilit Gjykata nuk mund t€ ndérhyjé me kérkesé pér dorézimin e njé individi
nése kjo vien né kundérshtim mé njé marréveshje ekzistuese mes shtetit té
cilit i kérkohet dhe njé shteti té treté. Juridiksioni i detyrueshém qé ushtron
Gjykata Ndérkombétare Penale pér shtetet anétare nuk e bén até njé organizém
mbikombétar. Ajo nuk bén asgjé mé shumé nga sa mund té béjé ¢do shtet nén
rregullat e sé drejtés ndérkombétare. Nisur nga kjo piképamje, GINP mund té
konsiderohet si njé€ zgjerim i juridiksionit penal kombétar, e pér pasojé ekzistenca
e saj nuk e kércénon sovranitetin kombétar, pérkundrazi e ndihmon até. Kjo
theksohet qé né preambulén e Statutit t&€ GJNP, ku ndér té tjera nénvizohet se:
“Gjykata Ndérkombétare Penale, e themeluar sipas kétij Statuti, do té jeté plotésim
i juridiksioneve penale kombétare’. Kjo karakteristiké e gjykatés si plotésim i
juridiksioneve penale kombétare éshté njé element qé bén dallimin mes
GJNP dhe juridiksioneve penale t€ méparshme, si¢ ishte pér shembull gjykata
Ndérkombétare pér Ndjekjen e Personave Pérgjegjés pér Shkelje Serioze té sé
Drejtés Humanitare Ndérkombétare t€ kryera né Territorin e ish-Jugosllavisé,
né nenin 8/2 té statutit té sé cilés pércaktohej se: “Tribunali Ndérkombeétar do
té keté primat ndaj gjykatave kombétare. Né ciléndo fazé té procedurés, Tribunali
Ndérkombetar mundet formalisht té kérkojé nga gjykata kombétare t'i nénshtrobet

% Republika e Shqipérisé e ka nénshkruar traktatin ¢ Romés né vitin 1998 dhe e ka ratifikuar até me
ligjin Nr. 8984, daté 23.12.2002, pasi Gjykata Kushtetuese e Republikés sé Shqipérisé e véné né 1évizje
nga Kryeministri u shpreh me ané t€ vendimit nr. 186, daté 23.09.2002 se dispozitat e Statutit té
Gjykatés Ndérkombétare Penale nuk vijné né kundérshtim me Kushtetutén e Republikés s€ Shqipérisé.

kompetenceés sé Tribunalit, né pajtim me kété Statut dhe Rregullat e Procedurés dbe
Déshmimit té Tribunalit Ndérkombétar’.

Marrédhénia mes té drejtés ndérkombétare penale dhe mekanizmit qé
e zbaton até, me sovranitetin e shteteve €éshté komplekse dhe ndonjéheré
edhe e keqginterpretuar. Duhet té pranohet se juridiksioni ndérkombétar
penal e prek sovranitetin e shteteve duke ndaluar sjellje té caktuara té cilat
nuk parashikoheshin mé paré nga ligji ndérkombétar. Nga ana tjetér edhe
detyrimi qé kané€ marré pérsipér shtetet nénshkruese té traktatit t€ Romés pér
té bashképunuar me Gjykatén ndikon né sovranitetin shtetéror. Megjithaté,
kriminaliteti ndérkombétar nuk do té mund té parandalohej nése nuk do té
ekzistonte sovraniteti. Si shembull pér té ilustruar kété mund té merret rasti
i Somalisé dhe Sierra Leones ku krimi e pati té lehté té lulézonte pér sa kohé
qé shteti nuk ekzistonte apo ishte i dobét. Shteti dhe organet pérkatése té
tij kané rol mbrojtés té€ padiskutueshém, té paktén pér aq kohé sa OKB ose
ndonjé organizém tjetér ndérkombétar nuk do té€ marrin pérsipér detyrat e tyre.
GJNP éshté krijuar si pasojé e ushtrimit té€ sovranitetit nga ana e shteteve. Me
fjalé té tjera, ajo éshté njé organ i pérhershém i krijuar me ané té njé traktati
ndérkombétar prej shteteve anétare t& Kombeve té Bashkuara. Asnjé entitet
tjetér ve¢ shteteve nuk e ka té drejtén dhe as kompetencén dhe autoritetin pér
té krijuar njé Gjykaté Ndérkombétare Penale. Késhtu pra, ky institucion, ia
detyron ekzistencén e tij sovranitetit shtetéror. Themelimi i tij me marréveshjen
e té gjithé shteteve nénkupton se kéta té fundit, me vullnetin e tyre sovran, i
kané dhéné atij té drejtén té ushtrojé disa nga fuqité qé burojné prej sovranitetit
té tyre, e konkretisht t€ drejtén pér té ushtruar juridiksion ndérkombétar
penal.?” N& rastin e Shqipérisé, kjo e drejté e shtetit pér té kaluar njé ose disa
kompetenca ekskluzive né mekanizma té tjeré ndérkombétaré éshté ngritur né
nivel kushtetues né nenin 123/1 té Kushtetutés sé saj, sipas sé cilit “Republika
e Shqipérisé, né bazé té marréveshjeve ndérkombétare, u delegon organizatave
ndérkombétare kompetenca shtetérore pér ¢éshtje té caktuara” si dhe né nenin 2
paragrafi 3, i cili parashikon se “Pér ruajtjen e pages dhe té interesave kombétare,
Republika e Shqipérisé mund té marré pjesé né njé sistem sigurimi kolektiv, né
bazé té njé ligfi té miratuar me shumicén e té gjithé anétaréve té Kuvendit’. Nga
analiza e kétyre dispozitave né frymén e pérgjithshme dhe té dispozitave té
tjera kushtetuese, té Statutit t€ Romés, té jurisprudencés dhe té doktrinés né
pérgjithési duket qarté se, juridiksioni ndérkombétar penal nuk pérbén “rrezik”
pér sovranitetin kombétar. Ajo s€ cilés i duhet kushtuar vémendje éshté masa
e kompetencave qé i kalohen mekanizmit ndérkombétar, e cila duhet té jeté e
tillé q€ t€ mos c€nojé identitetin kushtetues té shtetit dhe kushtet themelore
pér ushtrimin e sovranitetit kombétar®.

# Cryer R.,2006 : 7
% Vendim nr. 186, daté 23.09.2002 i Gjykatés Kushtetuese té Republikés sé Shqipérisé

Konkluzione

Gjykata Ndérkombétare Penale éshté i pari institucion ndérkombétar me jurdiksion
penal té€ pérhershém. I gjendur né rrethana kur krimi lulézonte hapur, njerézimi
e gjeti krijimin e saj si zgjidhjen mé optimale pér t’i béré ballé atij pér té€ véné
pérpara drejtésisé personat pérgjegjés dhe pér t€ mundésuar késhtu transferimin e
pérgjegjésisé nga shteti tek individi, i cili parashikohet shprehimisht nga Statuti i
Gjykatés Ndérkombétare Penale si subjekt i procedimit penal. Pérsa i takon raportit
té GJNP-sé me sovranitetin shtetéror, nuk mund t€ vecohet ndonjé prej tyre si
prevalent ndaj tjetrit. Kjo pér faktin se GJNP éshté krijuar si pasojé e ushtrimit
té sovranitetit nga ana e shteteve, dhe pér t’ju ardhur atyre né ndihmé. Ushtrimi i
sovranitetit shtetéror jo vetém g€ nuk duhet té konsiderohet i cénuar e i rrezikuar,
por pérkundrazi duhet t€ jeté bashképunues me juridiksionin ndérkombétar qé i
gjendet pérballé e té cilin ai veté e ka legjitimuar. Themelimi i G/VP ka déshmuar
se jo vetém q€ nuk ka sakrifikim t€ sovranitetit, por pérkundrazi ai éshté pérdorur
nga shtetet né ményrén mé té miré€ t€ mundshme né emér té sigurisé, pages e
rendit né boté.

Ve¢ rolit té tyre adminstrativ e legjislativ, shtetet jané aktoré kryesoré né
procedurat qé ndigen pérpara GJNP, si dhe né vendimet e dala prej saj. Duke vepruar
né njé boté té pérbéré nga shtete sovrane, GJNP ka nevojé pér bashképunimin e
kétyre té fundit né té gjitha fazat e procedurat me géllim qé té pérmbushé misionin
qé i €shté besuar.

